
GOUVÈNÈ CUOMO ANONSE OGMANTASYON POUSANTAJ BENEFIS POU MOUN KAP FÈ REKLAMASYON 

ASIRANS CHOMAJ 

 

Pousantaj benefis minimòm ak maksimòm chak semèn pral ogmante nan dat 6 oktòb 

 

Gouvènè Andrew M. Cuomo jodia te anonse, kòm yon rezilta nan refòm Asirans Chomaj Gouvènè a, 

pousantaj minimòm ak maksimòm chak semèn pou benefis asirans chomaj pral ogmante nan dat 6 

oktòb 2014. Pousantaj maksimòm lan pral ogmante soti $64 dola pou rive a $100 ak pousantaj 

maksimòm lan soti $405 a $420. 

 

“Sistèm asirans chomaj eta pat fonksyonèl pandan twò lontan –prive Nouyòkè ki defavorize yo de 

benefis sifizan epi sele biznis yo avèk plizyè bilyon dola dèt,” Gouvènè Cuomo te deklare. “Ogmantasyon 

pousantaj ki soti nan refòm nou an ki bay yon kout pous a Nouyòkè kap chèche travay yo e soulajman 

sibvansyon a biznis yo kidonk yo ka konsantre sou kreyasyon travay ak kwasans.” 

 

Komisyonè Travay Eta Peter M. Rivera te deklare, “Lejislasyon sa te kreye kòm yon avangad, solisyon 

pèmanan pou benefisye alafwa anplwayè ak demandè. Refòm asirans chomaj bay yon sistèm finansman 

oto-koreksyon asire depans ki pi previzib ak ekitab pou biznis yo ansanm avèk moun kap mande benefis 

yo nan ogmante pousantaj benefis epi ede yo rejwenn travay pi vit.” 

 

Pandan plizyè ane, Fon Fidisi Chomaj Eta, sa ki peye benefis, pa t gen ase lajan pou peye pou 

reklamasyon yo ki te depoze pa travayè ki nan chomaj yo. Kòm yon rezilta, Eta te oblije prete lajan nan 

men gouvènman federal pou l ka kouvri diferans lan e anplwayè yo te gen fado pou yo repeye yon dèt 

$3.5 milyon dola avèk enterè. Nan mwa mas 2013, Gouvènè Cuomo te siyen an lwa yon gwo refòm 

Sistèm Asirans Chomaj nan Eta New York, sa ki gen ladan peye dèt la a gouvènman federal pi vit, 

ogmante mezi prevansyon pou fwod, e asire ke gen ase lajan pou peye benefis demandè yo epi ogmante 

benefis chak semèn lan pou premye fwa pandan 14 ane. 

 

Depi mezi Gouvènè Cuomo yo te fin aplike, dèt Fon Fidisi a te deja koupe a mwatye e lejislasyon an te 

estime pou l ekonomize $400 milyon dola. Mezi ki akselere peman dèt la pral finalman ede stabilize Fon 

Fidisi Asirans Chomaj la, rann li pi dirab ak previzib. Kòm balans Fon Fidisi a ogmante, pousantaj 

kontribisyon yo pou anplwayè yo pral diminye. 

 

Pousantaj benefis yon demandè pa semèn ap detèmine pa yon fòmil ki teni kont de sa moun nan tap 

touche nan men ansyen anpwlayè yo. Apre yo fin depoze yon reklamasyon, yo fè yo konnen pousantaj 

yo pa yon detèminasyon benefis monetè. Demandè ki elijib pou resevwa ogmantasyon benefis pral 

resevwa yon avi separe ki soti nan Depatman Travay. Anba refòm asirans chomaj pousantaj benefis 

maksimòm pou demandè yo pral ogmante chak ane jiskaske li te atenn 50 pousan nan salè mwayèn 

chak semèn nan Eta New York. Minimòm lan pral rete nan $100. 

 

Pou jwenn plis enfòmasyon sou asirans chomaj ak yon lis konplè nan chanjman yo ap disponib LA, e 

metòd kalkilasyon pousantaj la disponib LA. 

